
Жазғы онлайн лагерге 90 қазақстандықбалалар мен жасөспірімдерқатысты

АИТВ-мен өмір сүретін балалар мен жасөспірімдер еліміздің барлық аймақтарынан ҚР ДСМ Қазақ дерматология және инфекциялық аурулар ғылыми орталығы мен Johnson & Johnson фармацевтикалық компаниясы Janssen қолдауымен «Қоғамдық денсаулық қауымдастығы» ЗТБ ұйымдастырған қазақстандық жазғы онлайн лагеріне қатысты. 
Бұл елде жүргізіліп жатқан екінші көшбасшылық лагері. Бірақ биылғы жылы формат онлайн режимінде өзгертілді. Топтарда сабақтарды тәжірибелі психологтар, дәрігерлер, әлеуметтік қызметкерлер, үкіметтік емес қоғамдық ұйымдардың қызметкерлері өткізді. 
- Лагерьді өткізудің мақсаты - көшбасшылар қауымдастығын қалыптастыру үшін әртүрлі өңірлерден келген жасөспірімдерді таныстыру, ересек өмірге толыққанды ықпалдасу, ішкі әлеуетті арттыру, психоэмоционалды тұрақтылықты нығайту, АИТВ –мен өмір сүру туралы білім деңгейін арттыру, емделуге жоғары бейімділікті қалыптастыру, - дейді ҚР ДСМ Қазақ дерматология және инфекциялық аурулар ғылыми орталығының директоры Бауыржан Байсеркин.
Онлайн форматы басында көптеген сұрақтар тудырды, өйткені балалардың барлығында компьютерлер мен ұялы телефондар жоқ, көбісі аз қамтылған отбасыларда тәрбиеленуде. Содан кейін планшеттер сатып алу туралы шешім қабылданды.  Қазақстанның 13 өңірінен 33 жасөспірім тиімді оқыту үшін жаңа гаджеттер алды. Барлық балаларға интернет төленді.
Алты күн бойы жасөспірімдер аға тәлімгерлерімен АИТВ-мен өмір сүру, репродуктивті денсаулық, стигма мен өзін-өзі жеңу, антиретровирустық терапияны ұстану дағдыларын жетілдірді. Бағдарламаға өзін-өзі таныстыру және медиа-сауаттылық бойынша сабақтар енгізілді. Балалар өздері іс-шараның логотипін, ұранын және хэштегін ойлап тапты. 

